
Tayore anun wole
N taali taali talata
N ka a bita tayore nun wole le ma.

Tayore nun wole le da diyata.

Wole ko tayore ma : «N koto tayoro».

Tayore tugun ko wole ma : «N dogo wolo».

Anu fila le be jigila, anu fila le be yelela anu da diyata,
han donden ma min na.

Kono tayore mu sube le la.

Ala ka a nun subu yo kafu, fo a ni wo sube tigi janfa.
A be a miraren

subu gbete yo bele min si no ale janfala.

Lun do, tayore nun wole men be anu matagamanna.
Anu tagata han janfue to.

Anu ka tuura belebele taran soren.

Tayore ko: «N dogd wolo, mo te ke ningi tuura faga,
mbo ni a sube fatan?»

Wole ko: «Kot, a felg a si ben ki min na.»

A ko: «Awa, mo ni a faga.»

Anu benta wo ma.

Tayore naata sama wolg la.
Kono tayore be dariren min mala sube doenu la,
a sogd be a la, a ni wole tugun janfa nogonna le.

A la boorene wole kunma,

yagaa, a be tagaren a bitanenu le lalondula,

ka a fola a nun wole bata ningi tuura yen janfue to,
anu be a fagala.



Kono ka anu be a bosola, a bitagenu ni to nala
iko anu be tanbila le dondo dondb,

alako a ni sube bg jigan.

A ni a don wonu bolo.

Wnle ni fo a la.

Ale ni na taga a bitanenu bata anu ni sube fatan.

Tayore la nareng, a ka wole taran.

A ko : «Eeeee, n dogo wolo, n bata i tooro, kama?»
Wolg ko: «Ade, koto.»

Tayore ko: «N dogo, n tagat yan be lamiline le feledula,
ka ningi tigenu bele yan.»

Wole ko: «Awa, koto tayoro, mo a ma teriya la,

alako ningi tigenu kana mo taran a to yan.»

Anu ka ninge sa kaa, anu ka a faga, anu ka a boso.

Anu be a banna bosola netti,

tayore bitan kaye boota no to.

A ka a kun nawuli, a ka a bitane yen nala ki min na,
alako wole kana sogi.



A folota kumala a da koto:

«Aaaa, awa, kele ma di n ne»

Whole ko: «Fen de wo 1a?»

A ko : «Bo, 1 bele n bitan kaye yenden nala?
Ka a ka mo taran yan koteg, n ma a ko,

a be wo lakotila n pe le.

A ni wo kele labod n ma a la deye la ko to.»

Wole ko : «Ke subu koe kana kele ladon

i nun i bitane tema.

Do tege, I ni a don a bolo.»

Tayore ka ninge woto fila be jigan pogonna le.
A ka a don a bitan kaye bolo.

A bitan kaye tagata.

A kupe mutte tuma netti,

a bitan muse tugun kune be baola no to,
nala tayore mafanna.

Tayore ka a bitan muse yen ka min na,
a folota kumala.

Kono wole tugun bata sogi soto

ka a fola tayore le yati la janfa mu ka.

A ka a mode jen.

Tayore be a fola, a ko:

«Kenu bata wuli a latanbila a naanine to.
N bitan kaye kune be muttela,

n bitan muse le tugun kune be boola no to.
Ka n ma ke tugun ko kotg,



a be wo mala n pe kelepogoya le la
n nun n na muse tema.»

Wole bata ban lonne sotola

ka a fola tayore le nun a bitanenu be benden ke koe
ma.

A ko: «Koto tayoro,

n bata a fo i ye, ke ningi subundene la ko

kana kelenogoya ladon i nun i bitanenu tema.

Sube do jigan, i ni a don i bitan muse bolo.»

Tayore ka ninge pato bolo fila jigan.
A ka a don a bitan muse bolo.

A bitan muse be yanfayala temue min to,
A la muse koto kayima be nala.

Tayore ko : «kKenu be diren n na muse le boaola n bolo.
N bitan kaye nata,

n ka komo kene fila don wo bolo.

Wo be yanfayala n bitan muse tugun nata,
n bata pato bolo fila don wo tugun bolo.

N na muse koto le tugun be nala wo la.
Kenu be diren n na muse le boola n bolo.
Bayi ka n ma ke tugun ko kotg,

wo be mala n pe ko le la.»

Wole ko : «N koto tayoro,

subu ko kana i la musu bo2 i bolo.
Sube min be banna dombla kotg,
konke men ni i bita,

wo kana a maila musu ni boo i bolo.
Sube do don ke bolo.»

Tayore nata subu tog be jigan.

A ka a don a la muse koto kayima bolo.
Fo ningi juse, a ka wolo boo a la.

Wo tugun tagata.



Tayore ka a fo wole ye:

«Kote, n dogo wolo, bayi juse kude le be toren mo bolo,
kote mo ke bintan, mo ni a dombo.»

Wole ko : «<Awa.»

Anu ka a bintan.

Anu to ka a ban bintanna, tayore ko:

«N dogp, ile len mu dendene la, ke fatan.»

Wole tugun be tayore kononden han.

Anu be a labanna ki min na,

wole tugun bata tayore masoto kena yen.

A ka ningi juse felg, a ka a felg, a ka a felg,

a tema tekku, a ka a da banban no le ma, a tunta.
A tagata, a yeleta kanto lege lege!

A tota boo po la, a boeta duge to a kog ma.
A tota lengela boola a da fefenu la.

A be a pa makiren iko min be fagaren.
Ningi juse be banbanden a da la.

Tayore ka a madon a la,

a ka a felg, a ka a felg, a ka a felg, a ka a felg, kepa be la.
A ko: «A fagata.»

A ka a kele: «N dogo wolo, n dogo wolo, n dogo wola!»
Wole ma a labita.

Tayore tunta, a soronta, a ko:

«Ee, n dogo wolo fagata, n doge fagata.

A be toren n pe iko fondo be ke sube to.

Ka min yo ka a dombp, a si faga le.»

10



A ka bore ten tagala a bitanenu bata.

Tayore to keta a bitanenu ma,

wonu be sigiren anu be sube lamilinden.

A ko : «Wo ka sube min be nati yan,

wo men ka a be talasaagi a gbaa to.

Bayi, wole bata a dombp, a bata faga. Ka min yo tugun
ka a domb, a tigi be fagala le.»

Tayore nun a bitanenu sorita ke subenu be latagala,
anu ka a jigan ka min na. Anu to keta no, anu ka a sa.

Anu to ka anu ko s saagi koe la temue min to,
wole wulita kisanna.

A tota kumala tayore ma, a ko:

«I be kalabanteya min beg latanbila ke duge kunma,
a be toren i ye iko ile pogon yo bele.

Awa i tota fenfen to,

i nogon do tugun be, min fisa i ko.»

Wole nata sube be jigan, a ka a doni a bata.
Tayore nun a bitagenu tota soren

anu be anu da lakaren wole ma han.

Wole nun sube be keta a la bone to.

Awa, ke be a foren de mo ye,

moge tota fenfen to,
f> i nun do tugun ni ben min tanbita i la wo koe to.

